
པད་མ་ནི་ལྷུན་གྲུབ་རྫོང་ཕུ་མདོ་ཤང་སྟག་ལུང་གྲོང་ཚོ་སྟག་ལུང་ཚོགས་ཆུང་གི་གྲོང་མི་་་་་་
ཡིན་ཞིང་། དགུན་ཁ་འཆར་རིམ་བཞིན་ཁོང་ཁྱིམ་གྱི་ཆུ་ཀ་ལའི་ཆུ་མདོང་ལ་འཁྱག་པ་ཐེབས་་་་་་་
རྐྱེན་གཙང་པོའི་འཁྱག་པ་བཅག་ནས་ཆུ་ལེན་དགོས་ཀྱི་ཡོད། དེ་ནི་པད་མའི་དགུན་དུས་ཀྱི་་་་་་་་
རྒྱུན་ལྡན་འཚོ་བ་རེད་ལ། སྟག་ལུང་གྲོང་ཚོའི་དུད་ཚང་233གྱི་མི་1099ཡི་དགུན་དུས་ཀྱི་རྒྱུན་་་
ལྡན་འཚོ་བ་ཡང་རེད།

2020ལོའི་ཟླ་12པའི་བར་གྲོང་མིས་དགུན་དུས་སུ་གཙང་པོ་ནས་ཆུ་ལེན་དགོས་ཀྱི་ཡོད།
འོན་ཀྱང་ན་ནིང་ཟླ་12པའི་ཟླ་མཇུག་ཏུ་རང་སྐྱོང་ལྗོངས་དབུལ་སྐྱོར་གཞུང་ལས་ཁང་གིས་སྣེ་་་་་་
ཁྲིད་པ་དང་བོད་ལྗོངས་གངས་ཆབ་འཐུང་ཆུ་ཚན་རྩལ་མ་རྐང་ཚད་ཡོད་ཀུང་སིས་གཉེར་སྐྱོང་་་་་
ལག་བསྟར་བྱས་པའི་དམིགས་བསལ་གྱི་དམངས་འཚོའི་འདུ་འགོད“གྲོང་ཚོ་རིམ་པའི་ཆུ་་་་་་་་་་་་་
ཁང”གི་ཚོད་ལྟའི་རྣམ་གྲངས་ཐོག་མ“གངས་ཆབ་འཐུང་ཆུ་ལེན་ས”ལྷུན་གྲུབ་རྫོང་ཕུ་མདོ་ཤང་་
སྟག་ལུང་གྲོང་ཚོ་སྟག་ལུང་ཚོགས་ཆུང་དུ་ཐོག་མར་བསྐྲུན་པ་རེད།

“གངས་ཆབ་འཐུང་ཆུ་ལེན་ས”ནི་ས་བབ་མཐོ་བའི་ས་ཁུལ་གྱི་དགུན་དུས་ཀྱི་འཐུང་ཆུའི་་
དཀའ་ངལ་ཐག་གཅོད་བྱེད་པའི་རྣམ་གྲངས་ཤིག་རེད། 2001ལོར་སྲིད་གཞུང་གིས་མ་དངུལ་་་་
འབོར་ཆེན་བཏང་ནས་ཞིང་འབྲོག་ཁུལ་གྱི་འཐུང་ཆུའི་གནད་དོན་གཞི་རྩའི་ཆ་ནས་ཐག་གཅོད་་
བྱས་མོད། འོན་ཀྱང་ས་བབ་མཐོ་སར་གནས་པའི་གྲོང་གསེབ་ཁག་གཅིག་གི་ཆུའི་ས་ཚིགས་སུ་་་་་
དུས་ཚིགས་རང་བཞིན་གྱི་ཆུ་འབེལ་བ་དང་དཀོན་པའི་སྣང་ཚུལ་ཐོན་པ་མ་ཟད། ཆུ་འབེལ་་་་་་་་
སྐབས་ཆུ་སྤུས་ཅུང་ལེགས་པ་དང་ཆུ་དཀོན་པའི་སྐབས་ཆུ་སྤུས་ཞན་པ་དང་ཐ་ན་འཁྱག་པ་་་་་་་་་་་
ཐེབས་ནས་ཆུ་ཆད་ཀྱི་ཡོད།

“གངས་ཆབ་འཐུང་ཆུ་ལེན་སའི”རྣམ་གྲངས་སུ་ཆུ་ཁང་ལ་དྲོད་གཏོང་ཆས་དང་། ཆུ་་་་་་་
གཙང་གསིང་མ་ལག བཙའ་མི་རྒྱག་པའི་ངར་ལྕགས་ཆུ་མདོང་སོགས་སྔོན་ཐོན་སྒྲིག་ཆས་དང་་་་
ལག་རྩལ་སྤྱད་པས་དགུན་དུས་ཆུར་འཁྱག་པ་ཐེབས་པའི་གནད་དོན་ཐག་གཅོད་ཐུབ་པ་མ་་་་་་་་་
ཟད། མང་ཚོགས་དུད་ཚང་150ལྷག་ཙམ་གྱི་དགུན་དུས་ཀྱི་ཆུ་སྤྱོད་དགོས་མཁོ་བསྐངས་ནས།

མང་ཚོགས་ལ་ཆུ་གཙང་མ་མཁོ་འདོན་བྱས་ཡོད། བོད་ལྗོངས་གངས་ཆབ་འཐུང་ཆུ་ཚན་རྩལ་མ་
རྐང་ཚད་ཡོད་ཀུང་སིའི་ཏུང་ཧྲི་ཀྲང་མིན་ཧྲོའེ་ཅེ་ཡིས། སྔོན་ཆད་དང་བསྡུར་ན་ད་ཆ་དུས་དང་་་
རྣམ་པ་ཀུན་དུ་དྭངས་གཙང་གི་ཆུ་འཐུང་རྒྱུ་ཡོད་པས། བྲོ་བ་མངར་ཟིལ་ལྡན་པ་དང་། ཆུ་སྤུས་་
ལེགས་པ། བདེ་ཐང་དང་ཁོར་ཡུག་སྲུང་སྐྱོང་བཅས་ཐུབ་པ་མ་ཟད། ད་དུང་ཡུན་རིང་བཏུང་་་་་
ཚེ་ནད་འགོག་གི་ནུས་པ་ཆེ་རུ་འགྲོ་ཐུབ་ཅེས་བརྗོད།

“ང་ཚོའི་སྟག་ལུང་གྲོང་ཚོར་ཕྱུགས་རིགས་མགོ་གྲངས་8535ཡོད་པའི་ནང་སྟག་ལུང་་་་་་་་
ཚོགས་ཆུང་ལ་ཕྱུགས་རིགས་2000ལྷག་ཙམ་ཡོད། སྟག་ལུང་གྲོང་ཚོར་ས་ཁུལ་གཞན་དང་འདྲ་་་
བར་ས་ཞིང་མང་པོ་མེད་པས་ཕྱུགས་རིགས་སྟོང་ཕྲག་ཁ་ཤས་དེ་དག་གྲོང་མིའི་འཚོ་བའི་ཡོང་་་་་་་
ཁུངས་འབའ་ཞིག་དེ་ཡིན”དབང་འདུས་ནི་ལྷུན་གྲུབ་རྫོང་ཕུ་མདོ་ཤང་སྟག་ལུང་གྲོང་ཚོའི་ཏང་་་
ཀྲི་པུའི་ཧྲུའུ་ཅི་ཡིན། 1992ལོ་ནས་ད་བར་གྱི་ལོ་29ཡི་རིང་། ཁོང་གིས་ལས་གནས་བརྟན་སྲུང་
བྱས་ནས་སྔ་ཕྱི་བར་གསུམ་དུ་སྟག་ལུང་གྲོང་ཚོའི་དགུན་དུས་ཀྱི་འཐུང་ཆུའི་གནད་དོན་ལ་་་་་་་་་་་་
སེམས་ཁྲལ་ཆེན་པོ་བྱེད་ཀྱི་ཡོད། ཆུར་འཁྱག་པ་ཐེབས་ནས་མི་ཕྱུགས་གཉིས་ཀའི་འཐུང་ཆུར་་་་་་
དཀའ་ངལ་འཕྲད་དེ་སྟག་ལུང་གྲོང་ཚོའི་གྲོང་མིའི་ཐོན་སྐྱེད་དང་འཚོ་བར་རྙོག་དྲ་ཆེན་པོ་་་་་་་་་་་་
བཟོས་ཡོད།

“སྟབས་ལེགས་པ་ཞིག་ལ་འདི་ལོར‘གངས་ཆབ་འཐུང་ཆུ་ལེན་ས’ང་ཚོའི་སྟག་ལུང་གྲོང་་
ཚོ་སྟག་ལུང་ཚོགས་ཆུང་ལ་ཚོད་ལྟའི་ངང་བསྐྲུན་པས་གྲོང་མིས་གྲོན་དངུལ་གཏོང་མི་དགོས་པར་
བདེ་ཐང་གི་ཆུ་གཙང་མ་འཐུང་རྒྱུ་བྱུང་ནས་མི་ཕྱུགས་ཀྱི་འཐུང་ཆུའི་གནད་དོན་ཐག་གཅོད་་་་་་་་
ཐུབ་པ་མ་ཟད། ད་དུང་ང་ཚོའི་གྲོང་ཚོའི་ཡིག་ཚགས་དང་གཱ་བཟོས་པའི་དུད་ཚང་དབུལ་པོར་་་་
སྒྲིག་ཆས་ཁང་ལྟ་སྲུང་གི་ལས་གནས་མཁོ་འདོན་ཡང་བྱས་ཡོད། སྟག་ལུང་གྲོང་ཚོའི་ཚོགས་ཆུང་
གཞན་གསུམ་ལ་ཉིན་ཞིག‘གྲོང་ཚོ་རིམ་པའི་ཆུ་ཁང’བཙུགས་ནས་དགུན་དུས་ཀྱི་འཐུང་ཆུའི་་་་་་
གནད་དོན་སྔ་ཙམ་ཐག་གཅོད་ཐུབ་རྒྱུའི་རེ་བ་ཡོད”ཅེས་དབང་འདུས་ཀྱིས་སྟག་ལུང་གྲོང་ཚོའི་་་
འབྱུང་འགྱུར་འཕེལ་རྒྱས་ལ་རེ་སྒུག་ཟབ་མོ་བྱེད་བཞིན་བརྗོད།

བློ་བདེའི་འཐུང་ཆུ་ལྷུང་ལྷུང་འབབ། བདེ་སྐྱིད་འཚོ་བར་མཉམ་དུ་རོལ།
—— དམངས་འཚོའི་འདུ་འགོད་ཀྱི“གྲོང་ཚོ་རིམ་པའི་ཆུ་ཁང”གིས་ས་བབ་མཐོ་ཁུལ་གྱི་དགུན་དུས་ཀྱི་འཐུང་ཆུའི་བདེ་འཇགས་འགན་ལེན་བྱས་པ།

①འདི་ནི་ལྷུན་གྲུབ་རྫོང་ཕུ་མདོ་ཤང་སྟག་ལུང་གྲོང་ཚོའི་སྟག་ལུང་ཚོགས་ཆུང་ཡིན་པ།
②འདི་ནི་ཚེ་རིང་གཡང་འཛོམས་ཀྱིས“གངས་ཆབ་འཐུང་ཆུ་ལེན་ས”ནས་ཆུ་ལེན་བཞིན་པ།
③འདི་ནི་ཚེ་རིང་གཡང་འཛོམས་ཀྱི་ཨ་མ་ཉི་མས་ཆུ་ཟངས་ལ་ཁ་བཏགས་གཡོག་བཞིན་པ།
④འདི་ནི“གངས་ཆབ་འཐུང་ཆུ་ལེན་སའི”རྣམ་གྲངས་མ་བསྐྲུན་གོང་། གྲོང་མིས་གཙང་པོ་ནས་ཆུ་་་་་
ལེན་བཞིན་པ།
⑤འདི་ནི་ཚེ་རིང་གཡང་འཛོམས(གཡས)ཆུ་བླངས་ནས་ལོག་ཡོང་བའི་ལམ་བར་དུ་གྲོང་མི་དང་སྐད་་་་
ཆ་ཤོད་བཞིན་པ།
⑥འདི་ནི“གངས་ཆབ་འཐུང་ཆུ་ལེན་སའི”རྣམ་གྲངས་ཀྱི་འགན་འཁུར་བ་མིན་ཧྲོའེ་ཅེ(དཀྱིལ)དང་།
གྲོང་ཚོའི་ཏང་ཀྲི་པུའི་ཧྲུའུ་ཅི་དབང་འདུས(གཡོན) དོ་དམ་སྲུང་སྐྱོང་བ་བསོད་ནམས་བཅས་ཀྱིས་་་་་་་་
ཆུའི་སྒྲིག་ཆས་ལ་ཞིབ་བཤེར་བྱེད་བཞིན་པ།
⑦འདི་ནི་བསོད་ནམས་ཀྱིས“གངས་ཆབ་འཐུང་ཆུ་ལེན་སའི”སྒྲིག་ཆས་ལ་ཞིབ་བཤེར་བྱེད་བཞིན་པ།
⑧འདི་ནི་ལྷུན་གྲུབ་རྫོང་གི་འབྲེལ་ཡོད་ཚན་པའི་ལྟ་སྐུལ་འོག བོད་ལྗོངས་གངས་ཆབ་འཐུང་ཆུ་ཚན་་་
རྩལ་མ་རྐང་ཚད་ཡོད་ཀུང་སི་དང་ཡིག་ཚགས་དང་གཱ་བཟོས་པའི་དུད་ཚང་དབུལ་པོ་བསོད་ནམས་་་་་་་
དབར་ངལ་ནུས་གན་རྒྱ་འཇོག་བཞིན་པ།
⑨འདི་ནི་ཚེ་རིང་གཡང་འཛོམས་ཀྱིས་འཐུང་ཆུ་གྲ་སྒྲིག་བྱེད་བཞིན་པ།

